
1. Իրավական ակտի ընդունման անհրաժեշտությունը
[bookmark: _GoBack]Սույն Նախագծով նախատեսվում է ուժը կորցրած ճանաչել Հայաստանի Հանրապետության կառավարության 2023 թվականի հուլիսի 13-ի  «Որպես նվիրատվություն գույք ընդունելու և Հայաստանի Հանրապետության պաշտպանության նախարարությանն ամրացնելու մասին» N 1162-Ա որոշումը, համաձայն որի «Հայաստանի Հանրապետության արտակարգ իրավիճակների նախարարության «Արտակարգ իրավիճակների օդանավակայան» փակ բաժնետիրական ընկերության գույքը՝ ըստ հավելվածի, պետք է ամրացվեր ՀՀ պաշպտանության նախարարությանը։ Նշված գործընթացը պետք է իրականացվեր ՀՀ արտակարգ իրավիճակների նախարարության կողմից, որի գործունեության 2023 թվականի հուլիսի 1-ից դադարեցման հետևանքով  ի հայտ են եկել խնդիրներ։ Ներկայացված նախագծով առաջարկվում է  «Հայաստանի Հանրապետության արտակարգ իրավիճակների նախարարության «Արտակարգ իրավիճակների օդանավակայան» փակ բաժնետիրական ընկերության (այսուհետ՝ Ընկերություն) բաժնետոմսերի կառավարման լիազորությունները վերապահել ՀՀ ՏԿԵՆ պետական գույքի կառավարման կոմիտեին, որն էլ կապահովի ՀՀ կառավարության 2023 թվականի հուլիսի 13-ի թիվ 1162-Ա որոշման կատարման ժամանակ ի հայտ եկած խնդիրների կարգավորումը, գույքի հանձնման-ընդունման աշխատանքների և Ընկերության լուծարման գործընթացի իրականացումը։
«Հայաստանի Հանրապետության արտակարգ իրավիճակաների նախարարության «Արտակարգ իրավիճակների օդանավակայան» փակ բաժնետիրական ընկերության պետական սեփականություն հանդիսացող բաժնետոմսերի կառավարման լիազորությունները Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին վերապահելու, որպես նվիրատվություն գույք ընդունելու, Հայաստանի Հանրապետության պաշտպանության նախարարությանն ամրացնելու և «Հայաստանի Հանրապետության արտակարգ իրավիճակների նախարարության «Արտակարգ իրավիճակների օդանավակայան» փակ բաժնետիրական ընկերությունը լուծարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) մշակումը պայմանավորված է օդանավակայանի վերագործարկման նպատակով։ Նախագծի մշակման հիմք է հանդիսացել 2024 թվականի փետրվարի 19-ի ՀՀ տարածքային կառավարման և ենթակառուցվածքների նախարարությանը հասցեագրված ՀՀ ներքին գործերի նախարարության թիվ 43/13/22979-24 գրությունը, որով առաջարկվում է  «Հայաստանի Հանրապետության արտակարգ իրավիճակների նախարարության «Արտակարգ իրավիճակների օդանավակայան» փակ բաժնետիրական ընկերության (այսուհետ՝ Ընկերություն) բաժնետոմսերի կառավարման լիազորությունները վերապահել ՀՀ ՏԿԵՆ պետական գույքի կառավարման կոմիտեին, ինչպես նաև ՀՀ կառավարության 2023 թվականի հուլիսի 13-ի թիվ 1162-Ա որոշման կատարման ժամանակ ի հայտ եկած խնդիրների կարգավորման անհրաժեշտությունը։ 

2. Ընթացիկ իրավիճակը և խնդիրները, կարգավորման նպատակը և բնույթը
Ընկերությունը ընդգրկված է եղել «Պետական գույքի մասնավորեցման 2006-2007թթ. ծրագրի մասին» ՀՀ օրենքի ցանկում։ Մինչև 2013թ. ընկերության 100 տոկոս պետական սեփականություն հանդիսացող բաժնետոմսերի կառավարման լիազորությունը վերապահված էր Պետական գույքի կառավարման կոմիտեին։
Դեռևս 2012 թվականից սկսած, հաշվի առնելով ընկերության ռազմավարական նշանակությունը (գտնվում է Վրաստանի Հանրապետությունից 20 կմ հեռավորության վրա) և գործունեության կարևորությունը, Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեն գրություններով դիմել էր ՀՀ քաղաքացիական ավիացիայի գլխավոր վարչությանը, ՀՀ պաշտպանության, ՀՀ արտակարգ իրավիճակների և ՀՀ գյուղատնտեսության նախարարություններին՝ օդանավակայանի հետագա նպատակային օգտագործման և զարգացման վերաբերյալ առաջարկություններ տրամադրելու համար։ Պատասխան գրությամբ ՀՀ արտակարգ իրավիճակների նախարարությունը ներկայացրել էր ընկերության զարգացման ծրագիր, որի իրականացման համար պետական գույքի կառավարման կոմիտեին առաջարկվել էր բաժնետոմսերի կառավարման լիազորությունը վերապահել ՀՀ արտակարգ իրավիճակների նախարարությանը։
ՀՀ կառավարության 2013թ. օգոստոսի 29-ի թիվ 932-Ա որոշմամբ ընկերության 100 տոկոս պետական սեփականություն հանդիսացող բաժնետոմսերը հանձնվել են ՀՀ արտակարգ իրավիճակների նախարարությանը, իսկ ընկերությունը հանվել է մասնավորեցման ցանկից։
ՀՀ արտակարգ իրավիճակների նախարարության կողմից ներկայացված զարգացման ծրագիրը չի իրականացվել և նախարարության առաջարկով Ընկերությունը ընդգրկվել է «Պետական գույքի մասնավորեցման 2017-2020թթ. ծրագրի մասին» ՀՀ օրենքի ցանկում։
Հիմք ընդունելով 2023 թվականի փետրվարի 14-ի ՀՀ տարածքային կառավարման և ենթակառուցվածքների նախարարությանը հասցեագրված Պաշտպանության նախարարության թիվ ՊՆ/510/766-2023 գրությունը մշակվել է համապատասխան ՀՀ կառավարության որոշման նախագիծ։ 2023 թվականի հուլիսի 13-ին ՀՀ կառավարությունը ընդունել է թիվ 1162-Ա որոշումը, որն դեռևս ամբողջությամբ կատարված չէ։
«Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» 2022 թվականի դեկտեմբերի 16-ի ՀՕ-457-Ն օրենքի (այսուհետ՝ Օրենք) 4-րդ հոդվածի 8-րդ մասի պահանջի համաձայն՝ 2023 թվականի հուլիսի 1-ից դադարեցվել է ՀՀ արտակարգ իրավիճակների նախարարության գործունեությունը։ Բացի այդ, ՀՀ կառավարության 2023 թվականի հուլիսի 4-ի թիվ 1084-Ա որոշմամբ, Արտակարգ իրավիճակների նախարարության գործունեության դադարեցմամբ պայմանավորված, ի թիվս այլնի, սահմանվել է նաև Ներքին գործերի նախարարությանը ամրացվող գույքի ցանկը, որը կազմվել է Արտակարգ իրավիճակների նախարարության կողմից տրամադրված տվյալների հիման վրա: Նշված ցանկից բացակայում են  Ընկերության  100 տոկոս պետական սեփականություն հանդիսացող բաժնետոմսերը։
Հաշվի առնելով ՀՀ ներքին գործերի նախարարության առաջարկը, ներկայացվող Նախագծով նախատեսվում է Ընկերության 100 տոկոս պետական սեփականություն հանդիսացող բաժնետոմսերի կառավարման լիազորությունը վերապահել Պետական գույքի կառավարման կոմիտեին, վերջինիս հանձնարարել ՀՀ պաշտպանության նախարարության հետ համատեղ իրականացնել Նախագծի հավելվածում նշված գույքի Ընկերության հետ նվիրատվության պայմանագրի կնքումը, գույքային իրավունքների պետական գրանցումը, հանձնման-ընդունման աշխատանքերի իրականացումը և լուծարել Ընկերությունը։
Ընկերության լուծարման գործընթացում «Սնանկության մասին» օրենքի 8-րդ՝ կանխամտածված սնանկություն, և 54 հոդվածների դրույթներից խուսափելու և ընկերության պարտավորությունները (ներառյալ նոր առաջացող) մարելու համար, Նախագծով առաջարկվում է ընկերության լուծարման միջանկյալ հաշվեկշիռը  հաստատվելուց հետո երկամսյա ժամկետում ՀՀ կառավարության քննարկմանը ներկայացնել ընկերության պարտավորությունների (ներառյալ նոր առաջացող) չափով ՀՀ պետական բյուջեից գումար ստանալու և ընկերության լուծարման գործընթացը ավարտելու մասին իրավական ակտի նախագիծ։ 
3. Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է Տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից:

4. Ակնկալվող արդյունքը
Նախագծի ընդունումը կնպաստի պետական գույքի արդյունավետ տնօրինմանը։

5. Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները
Նախագծի ընդունմամբ լրացուցիչ ֆինանսական միջոցների և պետական բյուջեի եկամուտներում և ծախսերում փոփոխությունների անհրաժեշտություն չկա:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ
Նախագծի մշակումը չի բխում ռազմավարական որևէ  փաստաթղթից:

